
				ഈ താളിൽ തെറ്റുതിരുത്തൽ വായന നടന്നിരിക്കുന്നു
൬൯

അമ്രിതസർ എന്ന പട്ടണം സീക്കകാരുടെ ശുദ്ധമുള്ള പട്ടണം ആ
കുന്നു. അവരുടെ പ്രധാന ഗുരുവായ ഗോവിന്ദസിങ്ങിന്റെ പേൎക്ക
 ഒരു ക്ഷേത്രം അവിടെ പണിയിക്കപ്പെട്ടിരിക്കുന്നു. അവൻ എഴുതിയ
 ശാസ്ത്രം ആ ക്ഷേത്രത്തിൽ സൂക്ഷിക്കപ്പെട്ടിരിക്കുന്നു.

രോതാസ ഏറ്റവും ബലമുള്ള കോട്ടയാകുന്നു. ദെല്ഹിയിലെ പട്ടാണി
 രാജാവ അതിനെ ഉണ്ടാക്കി. മഹമ്മദകാർ ഇന്ദ്യായെ കീഴടക്കിയ
പ്പോൾ മേൽ പറഞ്ഞ സ്ഥലം താൎത്താറിയുടെയും ഇന്ദ്യായുടെയും മ
ദ്ധ്യെ അവൎക്ക പ്രധാനമായ ബലമുള്ള കോട്ടകളിൽ ഒന്നായിരുന്നതി
നാൽ ഇന്ദ്യായെ കുറിച്ച അവൎക്കുള്ള ആദ്യകഥയിൽ രോതാസ മഹാ
 കേൾവിപ്പെട്ടതായിട്ട പറയപ്പെടുന്നു.

പ്രധാന ആറുകൾ.—ൟ ദേശത്തിലെ പ്രധാന ആറുകൾ
 ഇന്ദസ്സ എന്നും ജലം എന്നും ചെനബ എന്നും രവീ എന്നും ബെയാ എ
ന്നും സത്ത്ലജ എന്നും ആകുന്നു.

ജലത്തെ ഹൈദസ്പിസ എന്നും ചെനബിനെ അകസിനസ്സ
 എന്നും രവീയെ ഹൈദ്രഓഡെസ എന്നും ബെയായെ ഹൈഫസിസ എന്നുമു
ള്ള പേരുകളായിട്ട യവനായ കഥക്കാർ പറയുന്നു.

ദേശരൂപവും ഉത്ഭവങ്ങളും.—കൊഹിസ്താൻ എന്ന മല
 പ്രദേശം വൎഷകാലത്ത ബഹു ശീതമുള്ളതായും വേനൽ കാലത്ത ബഹു
 ഉഷ്ണമുള്ളതായുമിരിക്കകൊണ്ട വൃക്ഷസസ്യാദികൾ മുതലായവ, നന്നായി
 ഉണ്ടാകയില്ല എങ്കിലും മലയിറക്കങ്ങളിൽ കോതമ്പും യവവും പയറുക
ളും ഉണ്ടാകയും ചെയ്യും.

താണ പഞ്ചാബ മൈതാന ഭൂമി ആകുന്നു. അതിൽ മേച്ചിൽ സ്ഥല
ങ്ങളും കൃഷിസ്ഥലങ്ങളും അനവധി ഉണ്ട. അവിടെ കോതമ്പും യവ
വും നെല്ലും പലതരമായ പയറുകൾ മുതലായുള്ളവയും കരിമ്പും പുകയി
ലയും ഉണ്ടാകും. ഒരു വിധത്തിൽ കൊള്ളാകുന്ന അനേകം കുതിരകളെ
 ൟ ദേശത്ത വളൎത്തുന്നു. ഇവിടത്തെ പശുക്കളും കന്നുകളും വലിയവ
യും ബഹു ശക്തിയുള്ളവയും ആകുന്നു. പലസ്ഥലങ്ങളിൽനിന്നും ഇന്തു
പ്പ എടുക്കപ്പെടുന്നു.

മതം.—ൟ ദേശത്തിലെ കുടിയാന്മാരിൽ ചിലർ ഇന്ദുമതക്കാരും
 ചിലർ മഹമ്മദകാരും ആകുന്നു. എന്നാൽ മിക്ക ആളുകളും സീക്ക മത
ക്കാരാകുന്നു. സീക്ക മതം എന്ന പറയുന്നത, ഗുരുനാണുൿസാ എന്നവ
നാൽ ഇപ്പോൾ മുന്നൂറ്റിചില്വാനം സംവത്സരമായിട്ട ഉണ്ടാക്കപ്പെട്ട
താകുന്നു. കാലക്രമം കൊണ്ട അതിൽ വ്യത്യാസം വന്നു. ഇപ്പോൾ നട
ക്കുന്ന സിക്ക മതം ഗുരു ഗോവിന്ദസിങ്ങ എന്ന ആചാൎയ്യനാൽ സ്ഥാപി
ക്കപ്പെട്ടിരിക്കുന്നതാകുന്നു മേൽ പറഞ്ഞ ഗുരുക്കന്മാർ, ഇന്ദുമതം വഷളാ
യി പോയിരിക്കുന്നു എന്നും അതിനെ നന്നാക്കുന്നില്ലെങ്കിൽ ആത്മനാ
ശം വരുമെന്നും വച്ച ഒരു ദൈവമെ ഉള്ളു എന്നും ആ ദൈവം മനു
ഷ്യജാതിയെ ഒരു പോലെ ഉണ്ടാക്കി എന്നും അതകൊണ്ട പലപല
 ദൈവങ്ങൾ ഉണ്ടെന്ന നിശ്ചയിച്ച ജാതിക്ക വ്യത്യാസം ഉണ്ടാക്കുന്നത
 തീരെ ന്യായമല്ലെന്ന അവർ പഠിപ്പിക്കയും ചെയ്തു. അങ്ങിനെ സീക്ക മ
തക്കാൎക്ക ജാതിവ്യത്യാസം ഇല്ല എങ്കിലും ഇന്ദുമതത്തോട ചേരുന്ന കൎമ്മ
ങ്ങളെയും ചട്ടങ്ങളെയും അവരും ചെയ്തുവരുന്നു. ഗുരു ഗോവിന്ദസിങ്ങ
 അവന്റെ കൂട്ടത്തിലുള്ള സീക്ക മതക്കാരായ പുരുഷന്മാരെ ഏല്ലാവരെ

G











[image: ]

[image: ]

"https://ml.wikisource.org/w/index.php?title=താൾ:CiXIV40a.pdf/87&oldid=179096" എന്ന താളിൽനിന്ന് ശേഖരിച്ചത്


				
			

			
			

		
		
		  
  	
  		 
 
  		
  				അവസാനം പുതുക്കപ്പെട്ട ദിവസം: 18 ഡിസംബർ 2018, സമയം: 09:30
  		
  		 
 
  	

  
	
			
			
	    Languages

	    
	        

	        

	        ഈ താൾ മറ്റ് ഭാഷകളിൽ ലഭ്യമല്ല

	    
	
	[image: വിക്കിഗ്രന്ഥശാല]



				 ഈ താൾ അവസാനം തിരുത്തപ്പെട്ടത്: 09:30, 18 ഡിസംബർ 2018.
	പ്രത്യേകം പറയാത്ത പക്ഷം ഉള്ളടക്കം CC BY-SA 4.0 പ്രകാരം ലഭ്യം.



				സ്വകാര്യതാനയം
	വിക്കിഗ്രന്ഥശാല സംരംഭത്തെക്കുറിച്ച്
	നിരാകരണങ്ങൾ
	പെരുമാറ്റച്ചട്ടം
	ഡെവലപ്പർമാർ
	സ്ഥിതിവിവരക്കണക്കുകൾ
	കുക്കി പ്രസ്താവന
	ഉപയോഗനിബന്ധനകൾ
	ഡെസ്ക്ടോപ്പ്



			

		
			








